VENDIM
Nr.25, daté 24.7.2009

NE EMER TE REPUBLIKES SE SHQIPERISE

Gjykata Kushtetuese e Republikés s¢ Shqipérisé, e pérbéré nga:

Vladimir Kristo Kryetar i Gjykatés Kushtetuese
Gjergji Sauli Anégtar i “ “
Fehmi Abdiu Anétar i “ “
Kujtim Puto Anétar i «“ “
Xhezair Zaganjori Anétar 1 “ “
Petrit Pllogi Anétar 1 « «
Vitore Tusha Anétare e «“ “
Sokol Sadushi Anétar i «“ “
Sokol Berberi Anétar i «“ «“

me sekretare Blerina Cinari, n€ daté 25.11.2008, mori né shqyrtim né seancé gjyqésore
me dyer t€ hapura ¢é€shtjen nr.25/11 Akti, q€ i pérket:

KERKUES: GRUPI NISMETAR PER ZHVILLIMIN E REFERENDUMIT, pérfagésuar
nga Spartak Braho dhe av.Bledar Fejzo, me prokuré.

SUBJEKTE TE INTERESUARA:

KOMISIONI QENDOR 1 ZGJEDHIJEVE, pérfagésuar nga Clirim Gjata dhe Déshira
Pasko, me autorizim.

KUVENDI 1 REPUBLIKES SE SHQIPERISE, pérfagésuar nga Lulzim Lelcaj me
autorizim.

OBJEKTI: a) Shfuqizimi si i papajtueshém me Kushtetutén i vendimit nr.47, daté
5.06.2008 t€ Komisionit Qendror t& Zgjedhjeve.

b) Interpretimi i nenit 150, pika 1 dhe nenit 177 t€ Kushtetutés s¢ Republikés sé
Shqipérisé.

BAZA LIGJORE: Nenet 124, 131, 134, 150 pika 1 e 3 dhe 177 t€ Kushtetutés; nenet 126,
127, 128 dhe 129 té ligjit nr.8609, daté 08.05.2000 “Kodi Zgjedhor i Republikés s€ Shqipéris€”.

GJYKATA KUSHTETUESE,

pasi dégjoi relatorin e ¢éshtjes Sokol Berberi; pérfagésuesit e kérkuesit, qé¢ kérkuan
pranimin e kérkesés; pérfagésuesit e subjekteve t€ interesuara, Komisionit Qendror t€ Zgjedhjeve
dhe Kuvendit, q€ kérkuan rrézimin e saj; u késhillua me mendimin “Amicus Curiae” t&
Komisionit t&€ Venecies, si dhe shqyrtoi ¢éshtjen né térési,

VEREN:

I

1. Mé daté 29.05.2008, né¢ Komisionin Qendror té¢ Zgjedhjeve (KQZ) éshté paraqitur
kérkesa e njé grupi nismétar prej 24 zgjedhésish pér fillimin e procedurave pér zhvillimin e njé
referendumi t€ pérgjithshém pér shfuqizimin e neneve 5, 7 dhe 8 té ligjit nr.9904, daté 21.04.2008
“Pér disa ndryshime né ligjin nr.8417, daté 21.10.1998 “Kushtetuta e RSH”, t€ ndryshuar”. Né
kérkesén drejtuar KQZ-s€ kérkohet edhe pajisja me fletét tip pé€r mbledhjen e nénshkrimeve té 50
mijé zgjedhésve.

2. KQZ-ja, me vendimin nr.47, daté€ 5.06.2008, vendosi mospranimin pér shqyrtim té
kérkesés s€ Grupit Nismétar pér Zhvillimin e Referendumit (Grupi Nismétar). Né vendimin e



KQZ-s€ arsyetohet, ndér t€ tjera, se kérkesa e paraqitur ka té bEjé me njé “referendum
kushtetues”, sipas nenit 122 t&€ Kodit Zgjedhor dhe jo me “referendum té€ pérgjithshém”,
parashikuar nga neni 126 i Kodit Zgjedhor. Si rrjedhojé, kérkesa u konsiderua se nuk éshté objekt
shqyrtimi nga ky organ.

3. Grupi Nismétar pér Zhvillimin e Referendumit, mé pas, i €shté drejtuar Gjykatés
Kushtetuese me kérkesén pér “Shfuqizimin e vendimit t€ mésipé€rm té KQZ-sé dhe interpretimin
e nenit 150, pika 1 dhe nenit 177 t€ Kushtetutés”.

Kérkuesi pretendoi se:

- Ky vendim i KQZ-s€ &shté rrjedhojé e njé procesi t€ parregullt ligjor si rezultat i t€ cilit
€shté cenuar e drejta kushtetuese pér zhvillimin e njé referendumi. Arsyetimi i KQZ-sé se grupi
nismétar kérkon mbajtjen e nj€ referendumi kushtetues dhe se KQZ nuk &shté organi kompetent
pér shqyrtimin e késaj kérkese, cenon rregullshmériné e procesit ligjor.

- Kérkuesit i jan€ shteruar té gjitha mjetet juridike pér realizimin e s€ drejté€s pér kryerjen
e procedurave pér referendum té pérgjithshém.

- Vendimi i kund€rshtuar i KQZ-sé €shté marré n€ tejkalim té€ kompetencave t&€ KQZ-sé,
té cilat i takojné€ Gjykatés Kushtetuese.

- Grupi i individéve g€ paraqet kété kérkesé, sipas kérkuesit, gézon té drejta kushtetuese
jo vetém si subjekt i njé procesi qé rregullohet nga Kodi Zgjedhor, por potencialisht si mbrojtés i
té drejtave thelbésore kushtetuese qé rrjedhin nga neni 150 i Kushtetutés. Pér kéto arsye ai
legjitimohet edhe pér té kérkuar interpretimin e Kushtetutés sipas nenit 124 dhe 134/2 t&
Kushtetutés.

- Nenet 150 e 177 t€ Kushtetutés nuk bien ndesh me njéri-tjetrin, por rregullojné
procedura t€ ndryshme dhe garantojné t€ drejta t&€ ndryshme, nga njéra ané€ pér Kuvendin e
Shqipérisé (neni 2/2 i Kushtetutés) dhe nga ana tjetér, t€ popullit (neni 2/1 i Kushtetut€s). Neni
177 1 Kushtetutés rregullon procedurén pér referendum kushtetues, qé ka t€ béjé me faktin se ky
lloj referendumi kérkohet vet€ém pé€r miratimin apo ratifikimin e ndryshimeve kushtetuese té
realizuara népérmjet procedurave parlamentare. Ky &sht€ njé referendum konsultativ apo
“konsultim popullor”. Ushtrimi i drejtpérdrejt€ i sovranitetit béhet sipas nenit 150/1 té
Kushtetutés.

Subjektet e interesuara, KQZ-ja dhe Kuvendi parashtruan se kérkesa duhet rrézuar pasi:

- Kérkuesi nuk plot€son kushtet e kérkuara pér legjitimimin. Grupi Nismétar pér
Referendumin, nuk mund t€ konsiderohet, sipas nenit 134, pika 1, shkronja “f”’, “organizata té
tjera”. N€ kété kuptim, nismétarét mund té konsiderohen vetém sipas shkronjés “g” t€ nenit 134,
pika 1 t€ Kushtetutés pér té shpallur antikushtetues njé vendim té KQZ-sé€ pasi nuk na rezulton se
jané shteruar té gjitha mjetet e ankimit.

- Vendimi i KQZ-sé ésht€ né vetvete njé akt administrativ, i cili realisht mund té
ankimohet n€ gjykatén e juridiksionit t€ zakonshém.

- Né Kodin Zgjedhor, n€ kreun e dyté, jané parashikuar tri lloje referendumesh:
referendumi kushtetues, referendumi i pérgjithshém dhe ai vendor. Kérkuesit konfondojné kété
ndarje duke kérkuar qé referendumi kushtetues t€ konsiderohet si referendum i pérgjithshém.

- Sipas nenit 177 té€ Kushtetut€s, Gjykata Kushtetuese shqyrton paraprakisht
kushtetutshmériné e mbajtjes sé¢ referendumit kushtetues, kur njé kérkes€ e tillé ka ardhur né
pérputhje me nenin 177 t€ Kushtetutés nga t€ paktén 28 deputeté dhe n€ pérputhje edhe me nenet
122, 123 dhe 124 t€ Kodit Zgjedhor dhe jo nga ndonjé subjekt tjetér.

- Sipas nenit 150 té Kushtetut€s dhe nenit 129 t€ Kodit Zgjedhor, Gjykata Kushtetuese do
té shqyrtonte kushtetutshmériné e kérkesés pér referendum t€ pérgjithshém vetém né rastet kur,
pas verifikimit t€ rregullshméris€, kérkesa pércillet n€ Gjykatén Kushtetuese nga KQZ-ja.

- Kushtetuta dhe Kodi Zgjedhor kané pérkufizuar qarté referendumin kushtetues dhe



subjektin gé¢ mund t€ kérkojé két€ referendum. Konfondimi g€ pérpiget té béjé kérkuesi mes
referendumit kushtetues dhe atij t€ pérgjithshém &shté n€ kundérshtim me nenet 150 dhe 177 té
Kushtetutés, si dhe nenet 122-131 t€ Kodit Zgjedhor. Nenet 150 dhe 177 t& Kushtetutés
parashikojné dy lloje té ndryshme referendumesh, té cilat rregullohen né ményré mé té detajuar
nga Kodi Zgjedhor.

- Kérkuesit nuk legjitimohen as pér kérkesén e dyté pér interpretimin e njé ose disa
neneve t&€ Kushtetut€s, pasi nuk pérfshihen né subjektet e parashikuara nga neni 71 i ligjit
nr.8577, dat€ 10.02.2000 “Pér organizimin dhe funksionimin e Gjykatés Kushtetuese té
Republikés s€ Shqipéris€”.

I

1. Subjekti i interesuar, Kuvendi, ngriti pretendimin se kérkuesi nuk ploté€son kushtet e
kérkuara pér legjitimimin, pér arsye se Grupi Nismétar pér Referendumin, sipas shkronjés “g” té
nenit 134, pika 1 té Kushtetutés, nuk rezulton t’i keté shteruar t€ gjitha mjetet e ankimit pér té
kérkuar kontrollin e kushtetutshmérisé s€ vendimit t€ KQZ-s€; dhe, pér kérkesén e dyté, lidhur
me interpretimin e neneve 150 dhe 177 té Kushtetutés, nuk pérfshihet né subjektet e parashikuara
nga neni 71 i ligjit nr.8577, dat€ 10.02.2000 “Pér organizimin dhe funksionimin e Gjykatés
Kushtetuese t€ Republikés s€ Shqipérisé”.

2. Kérkuesi pretendon se bazuar né nenet 131, shkronja “f” dhe 134, shkronja “g” té
Kushtetut€s, ai legjitimohet pér t€ véné né€ lévizje Gjykatén Kushtetuese, sipas objektit t&
kérkesé€s, pér arsye se i éshté cenuar e drejta kushtetuese pér realizmin e procedurave pér njé
referendum té pérgjithshém, ka shteruar t€ gjitha mjetet pér realizmin e késaj t€ drejte dhe se ky
grup éshté, potencialisht, mbrojtés i t€ drejtave thelbésore kushtetuese qé rrjedhin nga neni 150 1
Kushtetutés.

3. Gjykata Kushtetuese (Gjykata), né jurisprudencén e saj, ka interpretuar Kriteret
kushtetuese pér legjitimimin e subjekteve qé mund ta vené at€ né€ 1€vizje sipas nenit 134, pika 2,
té Kushtetutés. Individét jan€ pércaktuar né nenin 134, pika 1, shkronja “g” té Kushtetutés, si njé
ndér subjektet qé ushtrojné né ményré t€ kushtézuar té drejtén pér t’iu drejtuar Gjykatés, duke
pasur legjitimitet kushtetues vetém pér ¢éshtjet qé lidhen me interesat e tyre. Ata kané detyrimin
pér té& provuar lidhjen e domosdoshme, té drejtpérdrejté dhe t€ individualizuar q€ duhet té
ekzistojé ndérmjet interesit t€ tyre ligjor dhe ¢éshtjes kushtetuese t€ ngritur. Interesi pér té
vepruar duhet t€ jeté i sigurt, i drejtpérdrejté dhe vetjak (Shih vendimet e Gjykatés Kushtetuese
nr.9, daté 26.02.2007; nr.11, daté 04.04.2007; nr.35, daté 10.10.2007; nr.41, daté 16.11.2007;
nr.9, daté 19.03.2008). Pér t€ vlerésuar legjitimimin e subjektit Gjykata, fillimisht, pércakton té
drejtén kushtetuese té subjektit qé pretendohet se €shté cenuar nga akti konkret i kund€rshtuar
para saj. Né ¢éshtjen né shqyrtim kérkuesi pretendon, se akti i kundérshtuar ka cenuar t€ drejtén
kushtetuese pér realizmin e procedurave pér njé referendum té pérgjithshém, bazuar né nenin 150
té Kushtetutés.

4. Gjykata véren se kérkuesi i éshté drejtuar Komisionit Qendror t€ Zgjedhjeve me njé
kérkesé objekti i s€ cilés €shté: “Pér fillimin e procedurave pér zhvillimin e referendumit té
pérgjithshém me objekt pér shfuqizimin e neneve 5, 7, dhe 8 té ligjit nr.9904, daté 21.04.2008
“Pér disa ndryshime né ligjin nr.8417, daté€ 21.10.1998 “Kushtetuta e Republikés sé Shqipérisé”
té ndryshuar”. Kérkesa €shté bazuar né nenet 131, 134, 124, 150/1, 3 dhe 177 té Kushtetutés dhe
né nenet 126, 127, 128, 129 t€ Kodit Zgjedhor (KZ).

5. Né nenin 150, pika 1 t€ Kushtetut€s parashikohet: “Populli, népérmjet 50 mijé
shtetasve me té drejt€ vote, ka t€ drejtén e referendumit pér shfuqizimin e njé ligji, si dhe t’i
kérkojé Presidentit t€ Republikés zhvillimin e referendumit pér ¢€shtje té njé réndésie té€ vegante”.
Kodi Zgjedhor (KZ) ka béré dallimin e “referendumit kushtetues” nga “referendumi i
pérgjithshém”. Sipas nenit 122 t€ KZ, “Referendumi kushtetues, sipas pikés 5 t& nenit 177 té



Kushtetutés, €shté referendumi gqé kérkohet nga njé e pesta e deputetéve, pér t’ia nénshtruar
votimit popullor amendamentin kushtetues, t€ miratuar nga jo mé pak se dy té tretat e t& gjithé
anétar€ve té€ Kuvendit”. Ndérsa referendumi i pérgjithsh€ém &éshté referendumi q€ mund té
kérkohet nga pes€dhjeté mijé zgjedhés té regjistruar n€ Regjistrin Kombétar t€ Zgjedhésve, pér
shfuqizimin e njé€ ligji, né pérputhje me pikén 1 t&€ nenit 150 t€ Kushtetutés, si dhe me dispozitat e
KZ (neni 126/1 i KZ). Kérkesa pér fillimin e procedurave té referendumit té pérgjithshém
paraqitet n€ KQZ nga njé grup prej jo mé pak se 12 nismétarésh, té€ cilét jané zgjedhés té
regjistruar né Regjistrin Kombétar t& Zgjedhésve (neni 126/2 i KZ).

6. Gjykata, pér t€ vler€suar interesin e kérkuesit né kété kontroll kushtetues ¢mon se
duhet t’i jap€ pérgjigje pyetjes nése neni 150 zbatohet ndaj ligjeve pér rishikimin e Kushtetutés,
me fjalé té tjera, nése pjes€émarrja e drejtpérdrejté e popullit n€ rishikimin e Kushtetutés kufizohet
né mundésité e parashikuara nga dispozitat e vecanta t€ nenit 177 t€ Kushtetutés, apo kjo
pjesémarrje e drejtpérdrejté mund t€ organizohet gjithashtu sipas parashikimeve té pérgjithshme
té nenit 150.

7. Gjykata ¢mon se bazuar vetém né interpretimin literal t€ togfjalé€shit “shfuqizim i
ligjit”, nuk mund t€ nxirret kuptimi i qarté i normés kushtetuese té parashikuar n€ nenin 150 pér
shkak se termi “ligj” merr pérmbajtje t€ ndryshme né€ dispozita t€ ndryshme t€ Kushtetutés.
Késhtu, n€ nenin 116, pika 1, b&het njé dallim i qarté midis Kushtetutés dhe “ligjeve”. Ndérsa né
nenin 4, pika 2, deklarohet se “Kushtetuta &sht€ ligji mé i lart€ n€ Republikén e Shqipérisé”. Ky
kuptim i ndryshém i termit “ligj” konfirmohet dhe nga fakti se veté¢ Kushtetuta e Republikés s&
Shqipérisé €shté miratuar me ligjin nr.8417, daté 28.10.1998. Gjithashtu, n€ rastin konkret,
amendamentet kushtetuese, té cilat kérkuesi kérkon t’ia nénshtrojé referendumit, jan€ miratuar
me ligjin nr.9904, dat€ 21.04.2008 “Mbi disa ndryshime né ligjin nr.8417, dat€ 21.10.1998,
“Kushtetuta e Republikés sé Shqipérsié”, i ndryshuar”.

8. Gjykata rithekson se ¢do dispozité e Kushtetutés duhet té interpretohet n€ ményré qé t&
jeté e pajtueshme me parimet themelore kushtetuese. Kjo, pér arsye se té gjitha normat dhe
parimet kushtetuese formojné njé sistem harmonik. Natyra e Kushtetuté€s, koncepti i
kushtetutshméris€, nénkupton qé Kushtetuta nuk mund t€ keté kontradikta t€ brendshme. Pér
pasojé, asnjé dispozit€ e Kushtetut€s nuk mund té nxirret jashté kontekstit t€ saj dhe té
interpretohet mé vete (Shih vendimin e Gjykat€s Kushtetuese nr.2, dat€ 19.01.2005). N& kété linjé
duhet t€ interpretohen edhe dispozitat objekt shqyrtimi.

9. Lidhur me ¢éshtjen né shqyrtim, Kushtetuta ka rregulluar, né€ njé pjesé t&€ vecanté,
procedurat pér rishikimin e Kushtetutés (Pjesa e shtat€émbédhjeté, neni 177). Pér rrjedhoj€,
shqyrtimi i1 ¢éshtjes nése neni 150 zbatohet gjithashtu ndaj ligjeve pér rishikimin e Kushtetutés
nuk mund t€ vlerésohet pa marré né konsideraté dhe nenin 177 t€ Kushtetutés. Sipas kétij neni,
njé amendament kushtetues i miratuar, mund t’i nénshtrohet referendumit né dy raste: 1) kur
vendosin dy t€ tretat e t€ gjithé anétaréve té Kuvendit (neni 177/4); 2) kur kérkohet nga njé e
pesta e anétaréve t€ Kuvendit (neni 177/5). Duke gené se neni 177 i Kushtetutés s€ Shqipérisé
éshté dispozité e vecanté pér ndryshimin e Kushtetuté€s duhet prezumuar se, ky nen, trajton né
ményré té hollésishme mundgsité e organizimit t€ njé referendumi kushtetues pér njé ndryshim té
Kushtetut€s. Nga kuptimi i nenit 177 del se, njé amendament kushtetues nuk i nénshtrohet
referendumit né€ ményré t€ detyrueshme, por vetém né rastin kur e kérkojné subjektet e
p€rmendura mé sipér. Neni 177 nuk parashikon t€ drejt€n pér t€ thirrur njé referendum pér
shfuqgizimin e njé ndryshimi t€ Kushtetut€s nga 50 mijé shtetas me t& drejté vote. Kjo do t€ thoté
qé, pérfshirja e drejtpérdrejt€ e popullit né procesin kushtetutébérés mundésohet vetém népérmjet
pérfagésuesve t€ tyre né Kuvend.

10. Gjykata thekson se Kushtetuta, si ligji mé i larté n€ Republikén e Shqipéris€, duhet té
jeté njé akt i géndrueshém. Stabiliteti i Kushtetutés éshté njé vecori, e cila, s€ bashku me vecori t&
tjera t€ saj e bén rregullimin normativ kushtetues t€ ndryshém nga rregullimi normativ i béré me
akte ligjore t€ njé fugie mé t€ ulét. Stabiliteti i Kushtetutés &€shté njé vleré kushtetuese. Kjo
garantohet nga njé proceduré e véshtiré dhe komplekse e amendimeve té Kushtetutés, e



parashikuar nga neni 177 i Kushtetués. Gjykata ¢gmon se kjo géndrueshméri mund t€ démtohet
nése njé amendament kushtetues, i miratuar me njé shumicé prej dy té tretash dhe pér t€ cilin nuk
gshté kérkuar g€ t’i nénshtrohet referendumit nga subjektet e parashikuara n€ nenin 177 té
Kushtetutés, mund t€ shfuqgizohet népérmjet njé referendumi té kérkuar nga 50 mijé zgjedhés.
Kushtetuta ka krijuar hapésiré pér pakicén e anétaréve t€ Kuvendit, e pérbéré prej njé té pestes sé
anétaréve t€ tij q€ né€ rastin kur nuk bie dakord me shumicén e anétaréve prej dy t€ tretash pér
amendamentin kushtetues, t&€ kérkojé qé ky i fundit t’i né€nshtrohet referendumit. Megjithaté
Kushtetuta, né ményré té garté nuk synon mbajtjen gjithmong t€ njé referendumi mbi ndryshimet
e Kushtetutés, por e kusht€zon at€ vet€ém né ato raste kur konsensusi i gjeré politik mungon. Né
két€ kuptim, neni 177 parashikon garanci t€ mjaftueshme pér pakicat (njé€ e pesta e anétaréve) pa
gené nevoja t’i drejtohet parashkimeve té nenit 150 t& Kushtetutés.

11. Sipas kérkuesit, ushtrimi i drejtpérdre;jté i sovranitetit t€ popullit nuk kushtézohet nga
vullneti 1 asnjé organi tjetér. Kur iniciohet njé referendum i pérgjithshém pér shfuqizimin e njé
ligji, pas ploté€simit t€ anés formale e procedurale, asnjé organ nuk ka mundésiné pér t€ “penguar”
zhvillimin e kétij referendumi, sepse kjo bazohet né nenin 2 t€ Kushtetutés. Referendumi i
pérgjithshém pér shfuqizimin e njé ligji kushtetues argumenton kérkuesi, nuk duhet t€ ngatérrohet
me referendumin e organizuar sipas nenit 177, i cili éshté njé referendum ratifikues, mbas njé
procesi amendimi. Neni 150 i Kushtetutés, po sipas kérkuesit, pércakton njé garanci té
pérgjithshme t€ kontrollit t& popullit mbi Kuvendin, té cilit 1 ka kaluar t& drejtén e ushtrimit té
sovranitetit. T€ vetmet ligje, pér té cilat populli 1 ka hequr té drejté€n vetes pér té ushtruar kontroll
shfuqizues, jané ato t€ p€rmendura né nenin 151/2 t&€ Kushtetutés.

12. Gjykata véren se kérkuesi, pér t€ mbéshtetur qéndrimin e tij, referohet n€ teorin€ e
sovranitetit popullor sipas s€ cilés populli nuk pérballet me kufizime dhe as detyrohet nga
parashikimet kushtetuese n€ ushtrimin e sovranitetit. Pér rrjedhojé, populli i cili presupozohet té
jeté pushteti themeltar, duhet té jeté i liré né zgjedhjen ¢ ményrés s€ ndryshimit t€ Kushtetutés,
vecanérisht nése béhet fjal€ pér mbajtjen e nj€ referendumi népérmjet iniciativés popullore.

13. Gjykata thekson se né njé shtet kushtetues, ideja e njé pushteti, i cili nuk pérballet me
detyrime dhe kufizime gé burojné nga Kushtetuta, nuk mund té pranohet. Sovraniteti i popullit, i
vendosur né€ kuadrin e njé sistemi kushtetues e ligjor, nuk mund t€ ngatérrohet me pushtetin
themelor dhe kérkesa pér t€ ndjekur disa procedura té vecanta gjat€ ushtrimit t€ tij &shté t€résisht
né pérputhje me sovranitetin popullor. Kushtetuta e Shqipéris€ né ményré té qart€ e ka lidhur
ushtrimin e sovranitetit popullor me rregulla té vecanta. Eshté e vérteté se né pérputhje me nenin
2, pika 1 e Kushtetutés “sovraniteti né Republikén e Shqipérisé i takon popullit”. Por, ky deklarim
nuk nénkupton ushtrimin e sovranitetit nga populli n€ ményré t€ pakushtézuar. Si¢ Gjykata
theksoi mé sipér, nj€ nen 1 Kushtetutés duhet t€ interpretohet né kontekstin e Kushtetutés si nj€ e
téré dhe jo i izoluar. Paragrafi n€ vijim i t€ njéjtit nen deklaron se “populli e ushtron sovranitetin
népérmjet pérfaqésuesve té€ tij ose drejtpérdrejt”. Nga interpretimi literal dhe historik 1 kétij
paragrafi Gjykata ¢mon, se kushtetutébérési ka shprehur njé preferencé té€ qart€ né favor té
demokracis€ pérfagésuese. Instrumentet e demokracis€ direkte zené vend né kété véshtrim, jo si
pushtet konkurrues i organeve pérfagésuese, por si instrumente qé¢ mundésojné ménjanimin e
mungesé€s sé veprimit nga ana e pérfagésuesve ose balancimin e ké&saj mungese. Referendumi, si
njé nga instrumentet e demokracisé direkte, nuk pérbén alternativé ndaj procesit ligjvénés té
parlamentit. Ai nuk mund€son bérjen e ligjeve, funksion i cili u éshté ngarkuar ekskluzivisht
ligjvénésve (Shih vendimin e Gjykatés Kushtetuese nr.31, dat€ 19.11.2003).

14. Sovraniteti i popullit €shté njé parim shumé i pérgjithshém, i cili béhet 1 zbatueshém
népérmjet dispozitave t€ veganta t&€ Kushtetut€s dhe nuk mund té pérdoret pér pérjashtimin e
kétyre dispozitave. Gjykata ¢mon, se nenet 150-152 dhe 177 té Kushtetutés jané né harmoni me
parimin e sovranitetit popullor si¢ parashikohet nga neni 2. Kéto nene nuk vijné né kundérshtim
me parimin, por ¢ konkretizojné at€ duke treguar masén né t€ cilén sovraniteti ushtrohet nga
pérfagésuesit, drejtpérdrejt nga populli apo n€ ményré té kombinuar.

15. Bazuar né analizén e mésipérme, Gjykata arrin né pérfundimin se Kushtetuta e



Shqipérisé lejon thirrjen e njé referendumi pér amendamentet kushtetuese vetém brenda kufijve té
parashikuar nga neni 177. E drejta e 50 mijé shtetasve me té drejt€ vote pér t&€ kérkuar
shfuqizimin e njé ligji, sipas nenit 150, nuk shtrihet né ligjet pér rishikimin e Kushtetutés.

16. Pér sa mé sipér, Gjykata ¢mon se kérkuesi nuk legjitimohet pér té kérkuar
shfuqizimin si té papajtuesh€ém me Kushtetutén té vendimit nr.47, daté 5.06.2008 t€ Komisionit
Qendror té Zgjedhjeve né Gjykatén Kushtetuese.

PER KETO ARSYE,

Gjykata Kushtetuese e Republikés sé Shqipéris€, né mbéshtetje t€ neneve 131 shkronja
“€”; 134, pika 1, shkronja “g”; 150; 152 dhe 177 té Kushtetutés, si dhe né nenet 72 e vijues té
ligjit nr.8577, daté 10.02.2000 “Pér organizimin dhe funksionimin e Gjykatés Kushtetuese t&
Republikés s€ Shqipéris€”, me shumicé votash,

VENDOSI:

- Rrézimin e kérkesés pér shfuqizimin si t& papajtueshém me Kushtetutén t€ vendimit
nr.47, daté€ 5.06.2008 té¢ Komisionit Qendror t€ Zgjedhjeve.

Ky vendim é&shté pérfundimtar, i formés sé prer€ dhe hyn né fuqi ditén e botimit né
Fletoren Zyrtare.

Anétaré: Vladimir Kristo, Petrit Pllo¢i, Xhezair Zaganjori, Kujtim Puto, Vitore Tusha
Angtaré kundér: Fehmi Abdiu, Gjergj Sauli, Sokol Sadushi. Sokol Berberi.

MENDIM PAKICE

Mendimi yné &shté i kundért me géndrimin e mbajtur nga shumica né shqyrtimin e
ankimit kushtetues me kérkues “Grupi Nismétar pér Zhvillimin e Referendumit” dhe me objekt:
“1) Shfuqizimi si i papajtueshém me Kushtetutén i vendimit nr.47, daté 05.06.2008 t€ Komisionit
Qendror t& Zgjedhjeve; 2) Interpretimi i nenit 150 pika 1 dhe nenit 177 t&€ Kushtetutés”.

Shumica ka vendosur rrézimin e kérkesés duke u bazuar n€ konkluzionin se kérkuesi nuk
legjitimohet pér t€ kérkuar shfuqizimin si t€ papajtueshém me Kushtetutén t€ vendimit nr.47, daté
5.06.2008, t&€ Komisionit Qendror t€ Zgjedhjeve, pasi ky vendim nuk cenon nj€ interes legjitim t&
kérkuesit. K&t€ konkluzion shumica ¢ mbéshtet n€ pérfundimin g€ ka arritur pas interpretimit té
neneve 2, 150 dhe 177 t€ Kushtetutés, se e drejta e 50 mijé shtetasve me t€ drejté vote pér té
kérkuar shfuqizimin e njé ligji, sipas nenit 150, nuk shtrihet né€ ligjet pér rishikimin e Kushtetutés.

Gjyqtarét né pakicé kané té nj&jtin géndrim me shumicén pérsa i pérket kuptimit té
neneve 2, 150 dhe 177 té Kushtetutés dhe pérfundimit t€ arritur pas interpretimit t&€ kétyre
dispozitave, por ndahen pér ¢é€shtjen e legjitimimit t& kérkuesit dhe kushtetutshmérisé sé vendimit
nr.47, dat€ 5.06.2008 t&€ KQZ-sé.

1. Lidhur me legjitimimin e kérkuesit

Kérkuesi pretendon se, bazuar né nenet 131, shkronja “f” dhe 134, shkronja “g” té&
Kushtetut€s, ai legjitimohet pér t€ véné né€ lévizje Gjykatén Kushtetuese, sipas objektit t&
kérkes€s, pér arsye se i éshté cenuar e drejta kushtetuese pér realizmin e procedurave pér njé
referendum té pérgjithshém, ka shteruar t€ gjitha mjetet pér realizmin e késaj t€ drejte dhe se ky
grup éshté, potencialisht, mbrojtés i t€ drejtave thelbésore kushtetuese qé rrjedhin nga neni 150 1
Kushtetutés.

Gjykata Kushtetuese &shté shprehur se individét, sipas nenin 134, pika 1, shkronja “g” té
Kushtetutés, e ushtrojn€ né€ ményré t€ kushtézuar t€ drejtén pér t’iu drejtuar Gjykates, duke pasur
legjitimitet kushtetues vetém pér ¢éshtjet g€ lidhen me interesat e tyre. Ata kané detyrimin pér t&



provuar lidhjen ¢ domosdoshme, té drejtpérdrejté dhe té individualizuar g€ duhet t€ ekzistojé
ndérmjet interesit t& tyre ligjor dhe ¢€shtjes kushtetuese té ngritur. Né ¢éshtjen né€ shqyrtim,
kérkuesi pretendon se akti i kund€rshtuar ka cenuar t€ drejtén kushtetuese pér realizimin e
procedurave pér njé referendum té pérgjithshém, bazuar né nenin 150 i Kushtetutés.

Pakica véren se kérkuesi i éshté drejtuar Komisionit Qendror t€ Zgjedhjeve me kérkesén
qé ka pér objekt: “Pér fillimin e procedurave pér zhvillimin e referendumit té pérgjithshém me
objekt pér shfuqizimin e neneve 5, 7 dhe 8 té ligjit nr.9904, daté 21.04.2008 “Pér disa ndryshime
né ligjin nr.8417, daté 21.10.1998 “Kushtetuta ¢ Republikés sé Shqipérisé””. Kérkesa éshté
bazuar né nenet 131, 134, 124, 150 dhe 177 té Kushtetutés dhe né nenet 126, 127, 128, 129 té
Kodit Zgjedhor. Sipas Kodit Zgjedhor (KZ) “referendum i pérgjithshém” &shté referendumi qé
mund t€ kérkohet nga pesédhjeté mijé zgjedhés té regjistruar né Regjistrin Kombétar té
Zgjedhésve, pér shfuqizimin e njé ligji, n€ pérputhje me pikén 1 t€ nenit 150 t€ Kushtetutés, si
dhe me dispozitat e KZ (neni 126/1 i KZ). Kérkesa pér fillimin e procedurave té€ referendumit té
pérgjithshém paraqgitet n€ KQZ nga njé grup prej jo mé pak se 12 nismétarésh, té cilét jané
zgjedhés té regjistruar né Regjistrin Kombétar t&€ Zgjedhésve (neni 126/2 i KZ). Me vendimin
nr.47, daté 5.06.2008, Komisioni Qendror i Zgjedhjeve ka vendosur mospranimin pér shqyrtim té
kérkesés sé grupit t€ 24 nismétaréve. KQZ ka arsyetuar, ndér t€ tjera, se kérkesa e paraqitur ka té
b&j€ me njé “referendum kushtetues” sipas nenit 122 t€ Kodit Zgjedhor dhe jo me “referendum té
pérgjithshém”, parashikuar nga neni 126 i Kodit Zgjedhor. Si rrjedhojé, KQZ konstatoi se
kérkesa nuk €shté€ objekt shqyrtimi nga ky organ.

Pakica ¢gmon se KQZ-ja, me vendimin e sipé€rpé€rmendur, ka cenuar té€ drejtén legjitime té
kérkuesit pér té kérkuar fillimin e procedurave pér zhvillimin e njé referendumi t€ pérgjithshém.
Kjo e drejté e kérkuesit bazohet né€ pikén 1 t€ nenit 150 t€ Kushtetutés dhe nenit 126 t& Kodit
Zgjedhor. Grupi nismétar, ka kérkuar t€ ushtroj€ t€ drejtén e tij ligjore, duke kérkuar fillimin e
procedurave pér njé referendum t€ pérgjithshém. Kodi Zgjedhor, né zbatim té nenit 150 té
Kushtetut€s, ka parashikuar rregulla t€ posacme ligjore q€ népérmjet njé grupi nismétar prej 12
shtetasish, pérmbush njékohé&sisht edhe té drejtén kushtetuese té 50 mijé shtetasve pér zhvillimin
e referendumit. Interesi i grupit nismétar, né kété faz€ né€ té cilén ndodhet ¢Eshtja, Eshté 1
pérligjur. Nga ana tjetér, KQZ-ja, né kété faz€ t&€ procesit, n€ kuptim t€ dispozités pérkatése té
Kodit Zgjedhor, ka té drejt€ t€ vendosé pér pranimin ose mospranimin e kérkesé€s, duke e bazuar
vendimin mbi rregullsin€ e dokumentacionit t€ paraqitur dhe ploté€simin e kritereve ligjore lidhur
me kérkesat pér fillimin e procedurave pér referendum. Kushtetutshméria e ¢éshtjes qé do t’i
nénshtrohet referendumit, sipas nenit 152 t€ Kushtetutés, nuk vlerésohet nga KQZ-ja, por nga
Gjykata Kushtetuese né njé fazé t&€ mévonshme. Pér rrjedhojé, pakica vleréson se kérkuesi ka
interes né kuptim t€ nenit 134, pika 2 t& Kushtetutés pér t€ kérkuar kontrollin e kushtetushmérisé
sé vendimit nr. 47, daté 5.06.2008 t€ KQZ-s€, qé sipas tij e ka penguar fillimin e procedurés
ligjore pér realizimin e referendumit.

Subjekti i interesuar, Kuvendi, pretendoi se kérkuesi nuk plotéson kushtet e kérkuara pér
legjitimimin: Grupi nismétar pér referendumin, sipas shkronjés “g” t€ nenit 134, pika 1 t&
Kushtetut€s, nuk ka shteruar t& gjitha mjetet e ankimit pér té shpallur antikushtetues vendimin e
KQZ-sé, objekt shqyrtimi, pérpara se t’i drejtohej Gjykatés Kushtetuese. Vendimi i KQZ-s€ €shté
né vetvete njé akt administrativ, i cili realisht mund t€ ankimohet né gjykatén e juridiksionit té
zakonshém.

Pakica ¢mon se kérkuesi ka plot€suar kushtin e kérkuar nga neni 131, shkronja “f’ té
Kushtetutés pér shterimin e té gjitha mjeteve juridike pér mbrojtjen e té drejtés s€ tyre pér fillimin
e procedurave pér zhvillimin e njé referendumi t&€ pérgjithshém. Kodi Zgjedhor nuk parashikon
rregulla pér ankimimin e vendimit t&¢ KQZ-s€, kur ajo vendos mospranimin e kérkes€s, sipas nenit
128 t€ KZ. Né nenin 129 parashikohet kompetenca e Gjykatés Kushtetuese pér shqyrtimin e
kérkesés, pas verifikimit nga ana e KQZ-sé t& rregullsisé s¢ késaj kérkese, ndérkohé qé sipas
nenit 326, shkronja “c” té Kodit t€ Procedurés Civile, “nuk mund t€ ngrihet padi né gjykaté
pér...aktet administrative té cilat sipas Kushtetutés jan€ n€ kompetencé té€ Gjykatés Kushtetuese.”



Pavarésisht se vendimi, objekt shqyrtimi, i marré nga KQZ, ka elementet e njé akti administrativ,
shqyrtimi i vlefshméris€ s€ tij nuk mund té jet€ objekt i juridiksionit t€ zakonshém gjyqésor edhe
pér shkak t€ natyrés s€ ¢éshtjes s€ zgjidhur nga KQZ-ja. Ky organ ka rrézuar kérkesén e njé grupi
nismétar prej 12 shtetasish, duke vlerésuar kushtetutshmériné e referendumit té kérkuar prej tyre,
ndérkohé qé shqyrtimi i njé ¢€shtje t€ tillé, sipas nenit 152 t& Kushtetutés, pérbén juridiksion
kushtetues. Pér rrjedhoj€, pakica &sht€ e mendimit se nuk mund t€ shmangen nga juridiksioni i
drejtpérdrejt€ 1 Gjykat€s Kushtetuese ¢éshtjet q€ lidhen me procedurat dhe kompetencat e
organeve pérkatése té parashikuara nga Kodi Zgjedhor, né zbatim té detyrimeve gé rrjedhin nga
neni 150 1 Kushtetutés.

2. Lidhur me pretendimin se vendimi i KQZ-s€ €shté rrjedhojé e njé procesi t€ parregullt
ligjor

Sipas nenit 42/1 t€ Kushtetutés dhe jurisprudencés tashmé t€ konsoliduar t&€ Gjykatés
Kushtetuese, e drejta e individit pér njé proces t€ rregullt ligjor nuk éshté e kufizuar vetém né
procesin gjyqésor, por edhe p.sh. né procese disiplinore administrative (Shih vendimin nr. 21,
daté¢ 1.10.2008, vendimin nr. 76/2002 t& Gjykatés Kushtetuese). Bazuar né jurisprudencén e
Gjykat€s Kushtetuese kuptohet g€, lista e proceseve ligjore ku gjen zbatim e drejta e procesit té
rregullt ligjor, nuk éshté shteruar.

Né vendimet e saj, Gjykata Kushtetuese ka ¢muar se ¢do organ i pushtetit publik gjaté
ushtrimit t€ funksioneve té tij kushtetuese e ligjore €shté i detyruar t& respektojé standardet e
gjithépranuara demokratike g€ lidhen me procesin e rregullt, t€ cilat kané gjetur pasqyrimin e tyre
né Kushtetuté. Né vendimin interpretues nr.75, dat€ 19.04.2002, Gjykata Kushtetuese éshté
shprehur pér disa elemente t€ procesit t€ rregullt administrativ, si njohja paraprake e personit me
materialet g€ e ngarkojné at€ me pérgjegjési, respektimi i s€ drejtés pér t’u dégjuar dhe mbrojtur,
si népérmjet dhénies s€ sqarimeve paraprake ashtu dhe gjaté shqyrtimit té ¢éshtjes. Gjithsesi
Gjykata €shté shprehur se kéto jan€ disa elemente bazé té procesit té rregullt ligjor, cenimi ose jo
i té€ cilave vleré€sohet rast pas rasti nga veté Gjykata.

Kérkuesi pretendon se procesi i zhvilluar nga KQZ &sht€ i1 parregullt, pasi ky organ ka
vepruar ne tejkalim t€ kompetencave g€ i jep ligji. Né pérpjekje pér t€ béré€ njé analogji ndérmjet
elementeve t€ njé procesi té rregullt ligjor me ato t€ njé€ procesi t€ rregullt gjyqésor sipas nenit 42
té Kushtetutés dhe 6 t€ KEDNJ, kuptimi i termit “gjykaté e caktuar me ligj” si element i procesit
té rregullt gjygésor mund t€ hedhé drité mbi kuptimin e organit administrativ, i cili detyrohet té
respektojé standardet e procesit té rregullt ligjor.

Gjykata, né jurisprudencén e saj ka interpretuar termin “gjykaté e caktuar me ligj” né
shumé raste. Sipas saj, e drejta pér t’u gjykuar nga njé gjykaté€ “e caktuar me ligj” €shté element i
procesit t€ rregullt ligjor, sipas nenit 42 té Kushtetutés sé¢ Republikés sé Shqipérisé dhe nenit 6 té
Konventés Europiane t€ t& Drejtave t€ Njeriut. Por e drejta e ¢do pale pér t’u dégjuar né seancé
pérpara njé gjykate kompetente, kérkon gjithashtu qé gjykata t€ keté€ juridiksion pér té dégjuar
¢€shtjen dhe g€ kompetenca t’i jet€ dhéné prej ligjit. Gjykata Kushtetuese i referohet GIEDNIJ kur
citon se “Njé tribunal karakterizohet né kuptimin thelbésor t€ shprehjes nga funksioni i tij
gjyqésor, me té cilin duhet kuptuar t€ vendosurit mbi ¢€shtjet brenda kompetencave té€ tij, bazuar
né rregullimet ligjore dhe sipas procedurave té zhvilluara n€ ményré té pércaktuar (Shih vendimin
e GJK 31/2005, i cili referon te vendimi i GJIEDNIJ “Belilos v. Zvicrés”, dt.29.04.1988, Series A
no. 132, § 64). Termi “ligj”, né kuptim t€ nenit 6 § 1 t&¢ KEDNIJ, pérfshin né vecanti
legjislacionin pér krijimin dhe kompetencén e organeve gjyqésore (Shih vendimin e GJEDNJ
Lavents v. Latvia, nr. 58442/00, § 114, 28 néntor 2002). Rrjedhimisht, nése njé tribunal nuk ka
juridiksion pér té gjykuar njé€ person né pérputhje me dispozitat e sé drejtés s€ brendshme, ai nuk
gshté “krijuar me ligj” sipas kuptimit t€ nenit 6 § 1 (Shih ¢éshtjen JORGIC v. GERMANY, nr.
74613/01 vendim i 12 korrik 2007 , § 64). Gjykata mé tej rithekson, se n€ parim, njé shkelje e
kétyre dispozitave ligjore pér krijimin dhe kompetencén e organeve gjyqésore mund té lind€ nje
shkelje t€ nenit 6 § 1 (Céshtja JORGIC, § 65).

Nga formulimet e mésipérme, koncepti i gjykatés s€ caktuar me ligj, lidhet gartazi me



veprimin né pérputhje me kompetencén e caktuar me ligj. Pér analogji, ¢do organ administrativ
mund té konsiderohet se vepron né€ pérputhje me nenin 42 té Kushtetutés dhe respekton t€ drejtén
pér njé proces t&€ rregullt ligjor nése vepron né bazg, pérputhje dhe brenda kompetencave qé€ i jep

ligji.

Mbi standarde t€ tilla niset pakica pér té analizuar nése, vendimi i KQZ-sé objekt
shqyrtimi, €shté njé akt i kryer n€ pérputhje me dispozitat kushtetuese dhe ato t€ Kodit Zgjedhor,
apo €shté akt né tejkalim té kompetencave (ultra vires) dhe gé mund té keté cenuar standardet e
njé procesi t€ rregullt ligjor, sipas nenit 42 t&¢ Kushtetutés.

Neni 150, pika 1 e Kushtetutés parashikon se populli, népérmjet 50 mijé zgjedhésve, ka
té drejtén e referendumit pér shfuqizimin e nj€ ligji, si dhe t’i kérkojé Presidentit t&¢ Republikés
zhvillimin e referendumit pér ¢€shtje t€ njé réndésie t€ vecanté. Neni 150, pika 3 parashikon se
parimet dhe procedurat pér zhvillimin e referendumit, si dhe vlefshméria e tij parashikohen me
ligj. Lidhur me referendumet, né bazé t€ Kushtetutés, Gjykata Kushtetuese ka dy kompetenca :
njéra n€ bazé t€ nenit 131 shkronja “¢” dhe tjetra né bazé t&€ nenit 152. Sipas nenit 131, shkronja
“€”, Gjykata Kushtetuese vendos pér kushtetueshmérin€ e referendumit dhe verifikimin e
rezultateve té tij pasi ky referendum &shté kryer. N& bazé t€ nenit 152, Gjykata Kushtetuese
shqyrton paraprakisht kushtetueshmériné e ¢éshtjeve t€ shtruara pér referendum sipas nenit 150,
pika 1 e 2 (pér referendumin e pérgjithshém), nenit 151, paragrafét 2 e 3 dhe sipas nenit 177
paragrafét 4 e 5 (pér rishikimin e Kushtetutés) brenda 60 ditéve. Gjykata né€ két€ rast vihet né
lévizje nga subjektet qé€ legjitimohen para Gjykat€s sipas parashikimeve t€ nenit 134 té
Kushtetut€s dhe té Kodit Zgjedhor.

Céshtja e referendumeve, pérve¢ Kushtetutés, rregullohet nga dispozitat pérkatése té
Kodit Zgjedhor (KZ), pjesa e pest€. Kreu i dyté i késaj pjese bén dallimin ndérmjet
referendumeve kushtetuese, t€ pérgjithshme vendore dhe parashikon procedurat pérkatése (nenet
118-128 t€ KZ). Mg konkretisht, neni 126 i KZ-s€ mbi nismén pér referendum t& pérgjithshém e
pérdor fjalén “kérkesé€” pér t€ kuptuar “ kérkesén pér referendum nga 50 mijé zgjedhés”;
“kérkesén pér fillimin e procedurave t€ referendumit”. Neni 128 pérshkruan me holl€si
verifikimin e kérkesés nga KQZ. Neni 128 paragrafi 2 i Kodit Zgjedhor qartéson se KQZ-ja
vendos pér pranimin ose mospranimin e kérkesés brenda 90 ditéve nga data e paraqitjes sé€ saj,
duke e bazuar vendimin vetém mbi rregullsin€ e dokumentacionit t& paraqitur. Fjalia pasuese e
nenit se “ky vendim duhet t’u njoftohet nismétaréve” 1€ té kuptojé qé fjala “kérkes€” pérfshin
edhe “kérkesén pér fillimin e procedurave té referendumit”. Normat e pércaktuara né nenet 126
dhe 128, nisur nga interpretimi literal, e kufizojn€ hapé€sirén e vlerésimit t€ KQZ-sé lidhur me
kérkesén pér té filluar njé referendum té pérgjithshém vetém né€ ¢éshtjen nése jané plotésuar
kriteret e nenit 126, pika 4 pér fillimin e procedurave pér referendum.

Ndonése Kodi Zgjedhor i njeh KQZ-sé autoritetin pér t&€ pranuar kérkesat pér ushtrimin e
sé drejtés pér referendum, si ¢do dispozité ligjore qé kufizon t€ drejta edhe kjo duhet té
interpretohet né ményré té ngushté. Gjykata Kushtetuese €shté shprehur mé paré pér réndésiné
dhe instrumentin e referendumit si mjet kushtetues i lidhur me nocionin e sovranitetit t& popullit
(neni 2/1 i Kushtetutés), g€ ushtrohet népérmjet pérfagésuesve t€ zgjedhur prej tij ose n€ ményré
té drejtpérdrejté (neni 2/2). Céshtja e percaktimit té kushteve dhe rasteve, né t€ cilat populli mund
ta ushtrojé sovranitetin n€ ményré té drejtpérdrejt€, merr njé réndési themelore (Shih vendimin e
GJK nr. 31, dat€¢ 19.11.2003). Nga ky kéndvéshtrim, kompetenca e KQZ-s€ pér shqyrtimin e
kérkesés pér fillimin e procedurave pér zhvillimin e referendumit interpretohet se duhet ushtruar
né ményré strikte dhe brenda kufijve qé pércaktojné nenet 126 dhe 128 t& Kodit Zgjedhor.

Neni 129 i KZ parashikon se KQZ-ja pasi verifikon rregullsiné e kérkesave, ia pércjell
kérkesat pér referendum té Pérgjithsh€ém Presidentit t& Republikés dhe Gjykat€s Kushtetuese.
Kéto kérkesa KQZ-ja duhet t’ia dérgojé pér vlerésim Gjykatés Kushtetuese, dhe éshté kjo e fundit



qé vendos paraprakisht pér kushtetueshmérin€ e kérkesave pér referendum té pérgjithshém nga
piképamja e ¢éshtjeve qé shtrohen né€ kérkesé. Gjykata Kushtetuese paraprakisht mund té
shprehet né€se kérkesa e paraqitur kualifikohet sipas nenit 150 apo sipas nenit 177 t& Kushtetutés.
ME pas Gjykata Kushtetuese ushtron kompetencén ekskluzive dhe shprehet paraprakisht pér
kushtetueshméringé e ¢éshtjeve qé shtrohen pér referendum né pérputhje me parashikimet e nenit
152 té Kushtetutés.

Vendimi i KQZ-sé, objekt shqyrtimi para Gjykatés Kushtetuese, n€ pjesén arsyetuese té
tij pérmban vlerésime rreth kérkesés sé grupit nismétar pér fillimin e procedurave pér zhvillimin e
njé referendumi, t&€ cilat pér nga pérmbajtja jané drejtpérdrejt interpretime q€ lidhen me
kushtetueshmériné e ¢éshtjeve qé shtrohen pér referendum. Késhtu p.sh. KQZ-ja shprehet se
“Kushtetuta ¢ RSH ..parashikon ushtrimin e drejtpérdrejté t€ sovranitetit t€ popullit népérmjet
referendumit...Kushtetuta parashikon disa lloje referendumesh...” “né rastin konkret jemi para
njé€ kérkese pér referendum kushtetues” etj. Nga analiza e pjesés arsyetuese t€ vendimit t€ KQZ-
sé rezulton se né disa paragrafé KQZ-ja del pértej vlerésimeve g€ ajo duhet t€ bénte sipas neneve
126 dhe 128 t&¢ Kodit Zgjedhor, i cili i kérkon t€ vendosé pér pranimin ose mospranimin e
kérkesés nga data e paraqitjes s€ saj duke e bazuar vendimin vet€m mbi rregullsiné e
dokumentacionit.

Mbi bazén e késaj analize kushtetuese pakica konkludon, se vendimi nr.47, daté
5.06.2008 1 KQZ-sé éshté rezultat i njé procesi jo té rregullt ligjor pér shkak té tejkalimit t&
kompetencave qé i ka caktuar ligji kétij organi.

Anétaré: Sokol Berberi, Sokol Sadushi, Fehmi Abdiu



